
















Lucía Belver Quiroga, secretaria do Xurado Provincial de Montes Veciñais en Man 
Común de Lugo,     

CERTIFICO:

Que na sesión celebrada polo xurado provincial o día   22 de setembro de 2022, 
figura o seguinte acordo: 

MVMC  Ferreirúas (exp.  91/77),  pertencente  aos  veciños  do  lugar  de  Ferreirúas, 
parroquia de Cabanela, concello de Navia de Suarna. 

O 24.11.2020 tivo entrada un escrito de José Becerra Fernández no que expón que existen 
unha  serie  de  parcelas  de  titularidade  privada,  adxudicadas  nun  procedemento  de 
división de herdanza seguido no Xulgado de 1ª Instancia e Instrución da Fonsagrada 
(caderno particional do procedemento 100/2013).

Ao examinar a documentación e cartografía aportadas,  observouse que algunha das 
parcelas privadas están dentro da superficie de clasificación dos montes veciñais de 
Ferreirúas  e  de  Traviza,  cuxas  comunidades  non  foron  chamadas  ao  procedemento 
xudicial. Por esta razón, déuselles trámite de audiencia con indicación das modificacións 
que resultarían nos seus respectivo montes. 

O 20.5.2022, a comunidade de Ferreirúas contestou afirmativamente, coa aceptación das 
modificacións indicadas. En canto á comunidade de Traviza, non manifestou nada ao 
respecto. 

Tendo en conta o anterior, o 20.7.2022, o Servizo de Montes emitiu un informe (2020_53) 
no que se especifican as modificacións resultantes no monte Ferrirúas, que pasa a ter 
unha  superficie  de  51  ha.  Achégase  esbozo  da  situación  actual  do  monte  veciñal 
afectado pola resolución xudicial. 
Examinada  a  sentenza,  o  xurado,  por  unanimidade,  ACORDA  dar  cumprimento  ao 
establecido nela e proceder ás correccións oportunas, coa incorporación do novo esbozo 
do MVMC Ferreirúas ao expediente.

Para que conste, expido este certificado co visto e prace da presidenta do xurado.

Lugo, data da sinatura electrónica

Visto e prace
A secretaria do xurado A presidenta do xurado
Lucía Belver Quiroga Mª Olga Iglesias Fontal

CONSELLERÍA DO MEDIO RURAL
XEFATURA TERRITORIAL DE LUGO 
XURADO PROVINCIAL DE CLASIFICACIÓN DE MVMC
Ronda Muralla, 70
27071 Lugo
T. 982 889 256

https://sede.xunta.gal/cve?idcve=ORrA8jxeHw25




Lucía Belver Quiroga, secretaria do Xurado Provincial de Montes
Veciñais en Man Común de Lugo, 

CERTIFICO:

Que  na  sesión  celebrada  polo  xurado  provincial  o  día
26.11.2025, figura o seguinte acordo: 

O  MVMC  Ferreirúas,  pertencente  aos  veciños  de  Ferreirúas,
concello de Navia de Suarna. Expediente Navia/91_77. 

O 09.04.2025 tivo entrada a sentenza firme ditada o 27.02.2025 no
ªprocedemento ordinario 253/2024 polo Xulgado de 1  Instancia e

Instrución  de  Fonsagrada.  De  acordo  coa  sentenza,  o  MVMC  de
Ferreirúas declárase de tipo romano ou por cotas ou de varas, coa
configuración física e delimitación que se describe no informe
pericial elaborado o 18.11.2024 polo enxeñeiro agrónomo Francisco
Javier Llano Lastra. 

Examinada  a  sentenza,  o  xurado,  por  unanimidade,  ACORDA  dar
cumprimento  ao  establecido  nela  e  proceder  ás  correccións
oportunas, coa incorporación do novo esbozo ao expediente.

Lugo, data da sinatura electrónica

Visto e prace
A secretaria do xurado       A presidenta do xurado
Lucía Belver Quiroga ª      M  Olga Iglesias Fontal

CONSELLERÍA DO MEDIO RURAL
DEPARTAMENTO TERRITORIAL DE LUGO
XURADO PROVINCIAL DE CLASIFICACIÓN DE MVMC
Ronda Muralla, 70
27071 Lugo
T. 982 889 256

https://sede.xunta.gal/cve?idcve=kzXCoUF01sh6

